English translation of section on State of Emergency on page 3.

Prezidénsia Konsellu Ministrus

VIII Governu Konstitusional

Komunikadu Imprensa
Sorumutuk Konsellu Ministrus nian iha loron 1 fulan-abril tinan 2021

Konsellu Ministrus hala’o sorumutuk liuhusi vidéo konferénsia no, aprova ona, ho alterasaun,
projetu Dekretu-Lei, ne’ebé aprezenta husi Ministru Edukasaun, Juventude no Desportu, Armindo
Maia, ba alterasaun dahuluk ba Dekretu-Lei nu. 13/2019, loron 14 fulan-juiiu, ne’ebé aprova
Organika Ministériu Edukasaun, Juventude no Desportu. Projetu ne’e Dekretu-Lei ne’e hakarak
introdds modifikasaun ba estrutura organizasional iha ministériu ne’e, hodi hamenus burokrasia
servisu nian no halais resposta sira ba nesesidade sira setdr edukasaun nian, einjeral, no mos hadi’a
kualidade ensinu no aprendizajen nian.

Aprova mdés, ho alterasaun, projetu Dekretu-Lei ba alterasaun dahuluk ba Dekretu-Lei nu.
22/2019, loron 31 fulan-jullu, kona-ba Organika Sekretaria Estadu Kooperativas, ne’ebé
aprezenta husi Ministru Koordenadoér Asuntus Ekondmikus, Joaquim Amaral no husi Sekretaria
Estadu no Kooperativa, Elizario Ferreira. Alterasaun ne’e ho objetivu atu reforsu estrutura 6rgaun
sira servisu Sekretaria Estadu nian, hodi hetan meiu sira ne’ebé permite atu aumenta ninia efikasia,
efisiénsia no kualidade servisu nian ne’ebé tuir lei iha devér atu presta, hodi atinje kreximentu
ekonomiku no hodi konsolida modelu kooperativa iha area finanseira no la’6s-finanseiru.

Konsellu Ministrus aprova ona, ho alterasaun, projetu Dekretu Governu nian, ne’ebé aprezenta ona
husi Primeiru-Ministru, Taur Matan Ruak, kona-ba medida ezekusaun Deklarasaun Estadu
Emerjénsia, ne’ebé efetua husi Dekretu Prezidente Republika nu. 17/2021, loron 31 fulan-
marsu, hodi hatan ba pandemia COVID-19. Estadu emerjénsia, daudaun ne’e renova ona, abranje
territdriu nasional tomak no vigora entre oras 00.00 husi loron 3 fulan-abril to’o oras 23.59 loron 2
fulan-maiu tinan 2021.

Medida sira ne’ebé impoin iha diploma ne’e maka hanesan ho Dekretu Governu anterior ne’ebé
define ona regra ezekusaun sira Deklarasaun Estadu Emerjénsia nian.

Destaka de’it katak ba oin ema hotu ne’ebé suspeita katak iha infesaun SARS-CoV-2 ka hetan
kontaktu ho individu infetadu ho SARS-CoV-2 iha obrigasaun atu sujeita ba realizasaun teste
hodi deteta infesaun husi Coronavirus foun.

Nune’e, mantein jeneralidade medida anteriormante sira ne’ebé aprova ona no ne’ebé maka
hala’o hela, liuliu proibisaun pasajen fronteira terrestre ba objetivu tradisional ka kustumeiru
no ba asesu merkadu reguladu sira.

Individu hotu-hotu ne’ebé hakarak tama ka sai husi territériu kontinua sujitu ba kontrolu
sanitariu, hodi impede sirkulasaun internasional ba ema hotu ne’ebé hatudu sintomas infesaun
husi SARS-CoV-2 ka COVID-19.

Mantein impozisaun izolamentu profilatiku (kuarantena) obrigatdériu ba sidadaun hotu-hotu
ne’ebé tama iha territériu nasional husi estranjeiru, ne’ebé hatudu sintomas COVID-19, ne’ebé

suspeitu infetadu ona ho SARS-CoV-2, maibé ninia rezultadu teste COVID-19 la konkluzivu,
ne’ebé refere ba profisional saide nian sira ne’ebé servisu iha sentru izolamentu, iha ne’ebé
sira tau-matan ba infetadu SARS-Cov-2 nian ka ne’ebé iha kontaktu besik, hela hamutuk ka
partilla ambiente ne’ebé hanesan ho ema ne’ebé sofre moras COVID-19 nian. Despeza sira
kona-ba izolamentu profilatiku sei suporta husi individu ida-idak bainhira kumpri ona iha
estabelesimentu saude, rezidénsia ka iha sentru izolamentu privadu sira.

Individu hotu-hotu ne’ebé diagnosa ona COVID-19 tenke sujeitu ba izolamentu terapéutiku,
ne’ebé sei bele kumpri iha nia hela fatin, tuir despaxu Ministra Satude nian.

Durante vijénsia diploma ida-ne’e nian, ema hotu ne’ebé hela iha Timor- Leste, kontinua iha
obrigasaun atu mantein distansia, pelumenus, metru ida husi ema seluk ne’ebé ho nia la hela
hamutuk iha uma ida. Tha obrigasaun mds atu utiliza maskara oin nian ne’ebé taka inus no ibun
bainhira hakarak tama ka hela iha fatin publiku ka privadu hirak ne’ebé ema hotu uza; no fase
liman bainhira hakarak tama ba estabelesimentu komersial sira, industrial ka prestasaun
servisu nian ka ba edifisiu sira iha ne’ebé servisu administrasaun publika nian funsiona. [ha
obrigasaun mds atu evita formasaun halibur-malu, iha dalan publiku.

Konsellu Ministru aprova mos projetu Rezolusaun Governu sira ba manutensaun impozisaun
serka sanitaria no konfinamentu domisiliaru jeral populasaun nian iha munisipiu Dili to’o
oras 23:59 loron 16 fulan-abril tinan 2021 no iha Munisipiu Baukau no Vikeke to’o oras 23:59 loron
9 fulan-abril tinan 2021.

Mantein regra hotu-hotu ne’ebé define ona iha anteriér Rezolusaun Governu ne’ebé impoin ona
serka sanitaria sira no konfinamentu domisiliariu iha munisipiu sira ne’e.

Nune’e kontinua bandu sirkulasaun ema entre munisipiu sira ne’e no iha munisipiu seluk,
exeptu iha kazu sira ne’ebé ho fundamentu forte tanba razaun seguransa publika, saide
publika, asisténsia umanitaria, manutensaun husi sistema abastesimentu publiku ka
realizasaun interese publiku nian.

Mantein nafatin mds impozisaun no konfinamentu domisiliariu jeral ba ema hotu ne’ebé hela
no daudaun ne’e iha munisipiu Dili, Baukau no Vikeke, exetu ba razaun sira ne’ebé mak antes
ne’e defini ona, liuliu razaun sira ba saude, ba servisu, no ba asesu ba sasan no servisu
sira primeira nesesidade nian.

Konsellu Ministrus aprova ona projetu Rezolusaun Governu nian, ne’ebé aprezenta husi Ministra
Negosius Estranjeirus no Kooperasaun, Adaljiza Albertina Xavier Reis Magno, kona-ba naran sira
ne’ebé sei propoin ba Prezidente Republika atu xefia Misaun Diplomatika sira Republika
Demokratika Timor-Leste nian.

Ikusliu, aprova mds projetu Rezolusaun Governu, ne’ebé aprezenta husi Ministru Transporte no
Komunikasaun, José Agustinho da Silva, ba atribuisaun naran “Berlin-Ramelau” ba Roo
pasajeiru nasional daruak (Nakroma II). REMATA

The Council of Ministers approved, with amendments, the draft Government Decree, presented by
the Prime Minister, Taur Matan Ruak, on the measures for implementing the Declaration of the State
of Emergency, carried out by the Decree of the President of the Republic no. the 17/2021, of March
31, to respond to the pandemic COVID-19. The state of emergency, now renewed, covers the entire
national territory and isin effect between 00.00 hours on April 3, 2021 and 23.59 hours on May 2,
2021.

The measures imposed by this diploma are similar to the rules for implementing the previous
Declaration of the State of Emergency . It is noteworthy that it is now established that al indi-
vidual s suspected of being infected or who have had contact with those infected with SARS-
Cov-2 are required to undergo tests to detect infection with the new Coronavirus .

Thus, most of the measures that have already been approved and are being implemented will
continue, namely the ban on land border crossing for traditional or customary purposes and for
access to regulated markets.

All individuals who want to enter or |eave the territory remain subject to sanitary control, pre-
venting international circulation to al those who show symptoms of COVID-19.

The imposition of mandatory prophylactic isolation (quaranting) is maintained for all individu-
alswho enter the national territory from abroad, who show symptoms of COVID-19, who are
suspected of being infected with SARS-CoV -2, but whose tests for COVID-19 are inconclu-
sive, whether they are health professionals who have worked in an isolation center where care
is provided for patients with COVID-19 or those infected with SARSCov-2 and who have
been in close contact, have cohabited or shared the same environment with a patient with
COVID-19. Expenses related to prophylactic isolation are borne by each individual whenitis
carried out in a private health establishment, residence or isolation center.

All individuals who have been diagnosed with COVID-19 are subject to therapeutic isolation,
which can be carried out at home, by reasoned order from the Minister of Health.

During the term of the present diploma, all individuals residing in Timor-Leste remain obliged
to maintain a distance of at least one meter from other individuals with whom they do not live
in acommon economy. They are also obliged to wear a face mask that covers their nose and
mouth when they have to access or remain in public or private spaces for collective use and to
wash their hands when they intend to enter commercial, industrial or service establishments or
in buildings where public administration services. All people also remain obliged to avoid the
formation of agglomerations on the public road.

The Council of Ministers also approved the draft Government Resolutions for the maintenance of the
imposition of a sanitary fence and general home confinement of the population of the municipality of
Dili until 23.59 hours of April 16, 2021 and in the Municipalities of Baucau and Viqueque until at
23.59 hours on April 9, 2021.

All the rules previously defined in the Government Resolutions that imposed sanitary fences and
home confinement in these municipalities are maintained .

Thus, the movement of people between these municipalities and the other administrative districts
continues to be prohibited, except in duly justified cases for reasons of public security, public health,
humanitarian assistance, maintenance of public supply systems or the pursuit of the public interest.

There also remains the imposition of general home confinement of all people who currently reside or
are in the municipalities of Dili, Baucau and Viqueque, except for the reasons already defined,
namely for reasons of health, work and access to goods and essential services.





